
Jól í Orkis

Jólastovan hjá Orkis letur upp 
sunnudagin 18. november kl. 15.00 - 20.00

Vælkomin inn á gólvið

So upprann dagurin – leyg­
ardagin 17. nov. 2007 letur 
nýggja og snotiliga Badmin­
tonhøllin í Klaksvík upp.

Eftir at svimjihøllin og 
KÍ­høllin nú í áleið 30 ár 
hava staðið saman, fáa tær 
endiliga ein nýggjan ítrótta­
rgranna – tann vakra og 
rúmliga badmintonhøllin.

KÍ­høllin varð tikin í 
nýtslu seint í 60­unum og 
svimjihøllin fyrst í 70­
unum. Báðar vóru tær fyrst­
ar í landinum av sínum 
slag, so hetta er eitt søguligt 
øki í føroyskum ítróttahøpi.

Í nógv ár hevur eftirspurn­
ingurin eftir KÍ­høllini ver­
ið so stórur, at ein høll aftur­
at munar kanska bert lutvíst 
til tørvin.

Aðrastaðni verða hallir 
sum tær frammanfyrinevndu 
bygdar undir eini lon og 
kallaðar ítróttar­ og frítíðar­
deplar. Hesin møguleiki 
liggur nú opin – Tí er at 
fegnast um, at býráðið 
longu hevur tikið stig til 
eina sambygging. 

Henda er sum skilst bert 
byrjanin av eini størri heild, 
sum um nøkur ár knýtir all­
ar tríggjar hallirnar saman 
við einum áhugaverdum og 

umráðandi bygningi við 
alskyns hølum og møguleik­
um.

Men nú fyrst Badminton­
høllin, sum eitt umráðandi 
stig inn í framtíðina, letur 
upp komandi leygardag, 
heilsa vit henni vælkomnari 
og ynskja tillukku!

Kl 14.00 lata dyrnar upp.
Á lepanum við hópin av 

tiltøkum, sum eru á skránni 
henda dagin, stendur mill­
um annað:

*Pentagon spælir
*Jákup Anthoniussen  

bjóðar vælkomin
*Steinbjørn O. Jacobsen, 

borgarstjóri, Jógvan á Lakj­
uni og landsstýrismaður í 

mentamálum ­ siga nøkur 
orð

*Klaksvíkar Hornorkest­
ur, Contry­bólkurin, 
KFUM­kórið, Kvartettin í 
Betesda og Vitin syngja og 
spæla.

*Eisini verður eitt minni 
borðhald og sjálvandi verð­
ur onkur serligur badmin­
tondystur.

*Og møguliga koma 
TrøllaPætur og Trølla­
Omman á vitjan.

Okkurt annað spennandi, 
sum ikki er nevnt her, verð­
ur eisini skránni.

Vælkomin í Badminton­
høllin leygardagin 17. nov. 
2007 – kl. 14.00

So upprann dagurin – 
Badmintonhøllin letur upp


